GO PAIN ASPIRIN
pharmacorp
Goedgekeurde Pasiéntinligtingsblad

Pasiéntinligtingsblad vir GO PAIN ASPIRIN

SKEDULERINGSTATUS:

GO PAIN ASPIRIN 300 mg tablet
Aspirien

Suikervry

Lees die hele inligtingsblad aandagtig deur, want dit bevat belangrike inligting vir jou
GO PAIN ASPIRIN is sonder die voorskrif van 'n dokter beskikbaar, sodat jy 'n ligte siekte
kan behandel. Jy sal nogtans GO PAIN ASPIRIN versigtig moet gebruik om die beste

resultate daarmee te behaal.

Hou hierdie inligtingsblad. Dit is moontlik dat jy dit weer sal wil lees.

Moenie GO PAIN ASPIRIN met enige ander persoon deel nie.

Vra jou gesondheidsorgverskaffer of apteker as jy meer inligting of raad benodig.

Jy moet 'n dokter gaan spreek as jou simptome erger word of nie na 3 - 5 dae

verbeter nie.

Wat is in hierdie inligtingsblad
1. Watis GO PAIN ASPIRIN en waarvoor word dit gebruik
2. Wat jy moet weet voordat jy GO PAIN ASPIRIN neem

3. Hoe om GO PAIN ASPIRIN te neem

s

Moontlike newe-effekte
5. Hoe om GO PAIN ASPIRIN te bewaar

6. Inhoud van die pakkie en ander inligting.

1. Watis GO PAIN ASPIRIN en waarvoor word dit gebruik

GO PAIN ASPIRIN word aangedui vir korttermyn gebruik vir die verligting van ligte tot matige

pyn.

2. Wat jy moet weet voordat jy GO PAIN ASPIRIN neem.
Moet nie GO PAIN ASPIRIN neem nie:

e indien jy hipersensitief (allergies) is vir aspirien (asetielsalisielsuur) of vir die ander
bestanddele van GO PAIN ASPIRIN (gelys in afdeling 6),

e indien jy 'n geskiedenis van asma het as gevolg van die gebruik van aspirien
(salisilate), of deur die gebruik van soortgelyke medisyne soos niesteroidale anti-
inflammatoriese geneesmiddels (NSAIGs),

¢ indien jy 'n geskiedenis het van maagswere, bloeding of rupture met vorige gebruik
van NSAIGs, insluitend GO PAIN ASPIRIN,

e indien jy tans ly, of in die verlede gely het aan herhalende ulkusse / bloeding /
skeurings,

e indien jy 'n maagseer het,

e asjy aan 'n bloedstollingsversteuring, 'n lae bloedplaatjietelling of ander
bloedingsprobleme,

¢ indien jy op bloedverdunnende medisyne is, soos warfarien,

e indien jy erge nier- of lewerversaking het,

e indien jy erge nierskade het,

e indien jy hartversaking het,

¢ indien jy metotreksaat teen dosisse van 15 mg of meer per week neem,

¢ in die laaste drie maande van swangerskap.

Waarskuwings en voorsorgmaatreéls
Moenie GO PAIN ASPIRIN aanhoudend vir langer as 3 - 5 dae gebruik sonder om jou

dokter te raadpleeg nie.

Wees versigtig met GO PAIN ASPIRIN:

e as |y allergies is vir pynstillers / medisyne wat swelling verminder/ rumatiekmiddels en
as jy ander allergieé het,

e asjy nierprobleme, swak bloedsirkulasie of hartprobleme het, aangesien GO PAIN
ASPIRIN die risiko van nierskade en nierversaking kan verhoog,

¢ indien jy ernstige lewersiekte of verminderde lewerfunksie het,

¢ indien jy 'n geskiedenis het van maagsere of bloeding,

¢ indien jy ly aan slegte spysvertering,

¢ indien jy 'n ystertekort het,

e indien jy ontwater is.

GO PAIN ASPIRIN kan moeilike asemhaling, asma-aanvalle of ander allergiese reaksies
veroorsaak. Risikofaktore is reeds bestaande asma, hooikoors, neuspoliepe of ander
longsiektes. Jou risiko is ook hoér as jy voorheen allergiese reaksies, soos uitslag of jeuk, op

ander medisyne gehad het.

Jy moet 1 week voor 'n operasie ophou om GO PAIN ASPIRIN te neem.

GO PAIN ASPIRIN kan lei tot verhoogde bloeding tydens en na 'n operasie. Dit sluit in klein

operasies soos uittrek van tande.

Lae dosisse GO PAIN ASPIRIN kan jigaanvalle veroorsaak.

GO PAIN ASPIRIN kan swelling en vogretensie veroorsaak en kan lei tot hartversaking by

pasiénte met hartprobleme. Wees versigtig as jy hoé bloeddruk of hartprobleme het.

Bejaarde mense het 'n groter risiko vir newe-effekte, veral abdominale bloeding en ruptuur,

wat tot die dood kan lei. Die risiko van abdominale bloeding en skeuring is hoér met hoér

dosisse GO PAIN ASPIRIN, en as jy 'n geskiedenis van maagsere het. Hou dadelik op om

GO PAIN ASPIRIN te neem indien dit voorkom.

GO PAIN ASPIRIN moet met omsigtigheid gegee word aan pasiénte met 'n geskiedenis van

gastrointestinale siektes aangesien die toestande vererger kan word.

Ernstige velreaksies, sommige daarvan noodlottig, insluitende eksfoliatiewe dermatitis
(rooiheid en afskilfering van die vel), Stevens-Johnson-sindroom, en toksiese epidermale
nekrolise (seldsame, lewensbedreigende veltoestande) is aangemeld. Hou op om GO PAIN
ASPIRIN te neem met die eerste verskyning van veluitslag of enige ander teken van 'n

allergiese reaksie.

By pasiénte wat aan 'n ernstige glukose-6-fosfaatdehidrogenase (GP6PD) tekort ly, kan GO
PAIN ASPIRIN die vernietiging van rooibloedselle veroorsaak. Die risiko is hoér by 'n hoé
dosis, koors of akute infeksies.

As jy GO PAIN ASPIRIN teen hoér as die aanbevole dosisse of vir ‘n lang tydperk neem, kan
die kaliumvlakke in jou bloed baie laag word en jou niere kan beskadig word wat hul vermoé
beinvioed om sure behoorlik uit jou bloed in die urine te verwyder (nier tubulére asidose). Dit
is ‘n baie ernstige toestand en sal onmiddellike behandeling vereis. Tekens en simptome

sluit spierswakheid en lighoofdigheid in.

Kinders en adolessente

GO PAIN ASPIRIN moet nie sonder om 'n dokter te raadpleeg by kinders en adolessente vir
virusinfeksies (bv. waterpokkies, griep) met of sonder koors, gebruik word nie. Langdurige
braking in kombinasie met sulke siektes kan 'n teken wees van Reye se sindroom, 'n baie

seldsame maar lewensbedreigende siekte wat onmiddellike mediese hulp vereis.

Ander medisyne en GO PAIN ASPIRIN

Lig altyd jou gesondheidsorgverskaffer in indien jy enige ander medisyne neem. (Dit sluit

komplementére of tradisionele medisyne in.)

Moet nie GO PAIN ASPIRIN neem as jy die volgende neem nie:

Metotreksaat in dosisse van 15 mg/week of meer (kyk 'Moet nie GO PAIN ASPIRIN

neem nie').

Lig jou dokter in as jy enige van die volgende neem:

Alkohol.

Bloedverdunners soos warfarien of ander medisyne vir voorkoming van bloedklonte.
Sekere antidepressante, genaamd selektiewe serotonienheropname-inhibitore
(SSRis).

Medisyne genaamd angiotensien-omsettingsensiem-inhibitore (AOE), gebruik vir die
behandeling van hoé bloeddruk.

Digoksien, gebruik vir hartaandoenings.

Diuretika (waterpille), gebruik vir swelling of hoé bloeddruk.

Medisyne wat gebruik word om jig te behandel, soos bensbromaroon, probenesied,
sulfinpirasoon.

Medisyne wat gebruik word vir die behandeling van hoé bloedsuiker (diabetes),
insluitend insulien en mondelike antidiabetiese middels.

Medisyne gebruik vir die behandeling van pyn, koors en inflammasie, genaamd
niesteroidale anti-inflammatoriese geneesmiddels (NSAIGs).

Metotreksaat by dosisse onder 15 mg/week.

Kalmeermiddels soos barbiturate, gebruik vir angs en slaap.

Sulfoonamiede, antibiotika gebruik vir die behandeling van infeksies.

Valproiensuur, gebruik vir sekere geestessiektes.

GO PAIN ASPIRIN met kos, drinkgoed en alkohol

Jy moet nie GO PAIN ASPIRIN tablette saam met alkohol neem nie.

Kyk “Hoe om GO PAIN ASPIRIN te neem” vir doseringsaanwysings betreffende voedsel.

Swangerskap, borsvoeding en vrugbaarheid
Indien jy swanger is of borsvoed, dink jy is dalk swanger, of beplan om 'n baba te hé,
raadpleeg asseblief jou dokter, apteker of ander gesondheidsorgverskaffer voordat jy GO

PAIN ASPIRIN neem.

Swangerskap

Die veiligheid tydens swangerskap is nie vasgestel nie.

GO PAIN ASPIRIN kan die risiko op 'n miskraam en skade aan die foetus verhoog as dit
tydens swangerskap geneem word. Die risiko neem toe met 'n verhoging van die dosis en

die duur van die behandeling.

Moet nie GO PAIN ASPIRIN tydens die laaste drie maande van die swangerskap neem nie

(kyk 'Moet nie GO PAIN ASPIRIN neem nie').

Borsvoeding
Veiligheid tydens borsvoeding is nie vasgestel nie.

GO PAIN ASPIRIN kom in klein hoeveelhede voor in borsmelk.

Vrugbaarheid

Gebaseer op die beperkte gepubliseerde data beskikbaar, het menslike en dierestudies geen

negatiewe effek van GO PAIN ASPIRIN op vrugbaarheid getoon nie.

Bestuur en gebruik van masjinerie

Moenie bestuur of masjinerie hanteer as jy duiseligheid ervaar nie.

Dit is nie altyd moontlik om te voorspel tot hoe 'n mate GO PAIN ASPIRIN jou daaglikse
aktiwiteite kan beinvioed nie. Moet nie bogenoemde aktiwiteite uitvoer voordat jy weet tot

watter mate GO PAIN ASPIRIN jou beinvioed nie.

3. Hoe om GO PAIN ASPIRIN te neem
Neem GO PAIN ASPIRIN altyd presies soos beskryf in hierdie inligtingsblad of soos jou

dokter of apteker vir jou gesé het. Kontroleer met jou dokter of apteker as jy nie seker is nie.

GO PAIN ASPIRIN is vir mondelike gebruik. Die tablette moet verkieslik na etes geneem

word met baie water.

Volwassenes en kinders 12 jaar en ouer:
300 — 1 000 mg as 'n enkeldosis, dit kan herhaal word soos nodig na 'n tydsverloop van ten
minste 4 ure.

Moenie 4 000 mg in 24 uur oorskry nie.

Gebruik die laagste doeltreffende dosis vir die kortste moontlike duur van behandeling.
Moenie vir langer as 3 - 5 dae ononderbroke gebruik sonder om 'n dokter te raadpleeg nie.

Oormatige en langdurige gebruik van hierdie medisyne kan gevaarlik wees.

Spesiale pasiéntpopulasies

GO PAIN ASPIRIN moet met omsigtigheid gebruik word by pasiénte met abnormale lewer-

of nierfunksie (kyk 'Waarskuwings en voorsorgmaatreéls').

Pediatriese populasie

GO PAIN ASPIRIN word slegs onder dokterstoesig vir kinders onder 12 jaar aanbeveel.

As jy meer GO PAIN ASPIRIN geneem het as wat jy moes

IN DIE GEVAL VAN OORDOSISERING, SELFS INDIEN DIE PERSOON GEEN SIMPTOME
VAN OORDOSERING TOON NIE, KONTAK ONMIDDELLIK DIE NAASTE DOKTER,
HOSPITAAL OF VERGIFTIGINGSENTRUM. MOENIE DIE AANBEVOLE DAAGLIKSE
DOSIS OORSKRY NIE.

By kinders kan ernstige tekens van oordosis vinnig ontwikkel.

As jy meer GO PAIN ASPIRIN neem as wat jy moet, kan jy enige van die volgende ervaar:
¢ Vinnige of diep asemhaling, vloeistof in die longe, lae suurstofvlakke, onvermoé om
asem te haal.
e Versteuring van die suur-basis balans in die liggaam.
e Koors, sweet.
e Naarheid, braking, bloeding in die maag of derms.
e Onreélmatige hartklop, lae bloeddruk, hartaanval.
o Dehidrasie, lae urien-uitset, nierprobleme, nierversaking.
e Hoé bloedsuiker of lae bloedsuiker (veral by kinders).
e Suising in die ore, 'n gevoel dat die wéreld ronddraai (vertigo), doofheid.
e Bloedverdunning, verhoogde bloeding.
¢ Rusteloosheid, hoofpyn, breinskade, gebrek aan reaksie, verwarring, koma, aanvalle

(stuipe).

As jy GO PAIN ASPIRIN teen hoér as die aanbevole dosisse of vir ‘n lang tydperk neem, kan
die kaliumvlakke in jou bloed baie laag word en jou niere kan beskadig word wat hul vermoé

beinvioed om sure behoorlik uit jou bloed in die urine te verwyder (nier tubulére asidose). Dit
is ‘n baie ernstige toestand en sal onmiddellike behandeling vereis. Tekens en simptome

sluit spierswakheid en lighoofdigheid in.

Indien jy vergeet om GO PAIN ASPIRIN te neem

Moenie 'n dubbeldosis neem om op te maak vir vergete individuele dosisse nie.

4,

Moontlike newe-effekte

GO PAIN ASPIRIN kan newe-effekte hé.

Nie alle newe-effekte wat vir GO PAIN ASPIRIN aangemeld is, is by hierdie inligtingsblad

ingesluit nie. Indien jou algemene gesondheid agteruitgaan of jy enige ongunstige effekte

ervaar terwyl jy GO PAIN ASPIRIN neem, raadpleeg asseblief jou

gesondheidsorgverskaffer.

Indien enige van die volgende gebeur, hou op om GO PAIN ASPIRIN te neem en lig jou

dokter dadelik in, of gaan na die ongevalle-afdeling by jou naaste hospitaal:

Swelling van die hande, voete, enkels, gesig, lippe en mond of keel, wat wat
probleme kan veroorsaak met sluk of asemhaling.

Veluitslag, netelroos of jeuk.

Floute.

Blase van die vel, mond, oé en geslagsdele, aangesien dit kan wees as gevolg van 'n
ernstige allergiese reaksie bekend as Stevens-Johnson-sindroom (SJS).
Hartaanval.

Skeuring van die maagvoering of ingewande en bloeding in die buik wat tot die dood
kan lei.

Aanhoudende braking by pasiénte wat ook aan virusinfeksies soos waterpokkies of
griep ly. Dit kan 'n teken wees van Reye se sindroom, 'n baie seldsame maar
moontlik lewensgevaarlike siekte wat onmiddellike mediese optrede vereis, veral by

kinders.

Hierdie is almal baie ernstige newe-effekte. Indien jy dit ervaar, het jy moontlik 'n ernstige

reaksie op GO PAIN ASPIRIN. Jy kan dringende mediese aandag of hospitalisering benodig.

Lig jou dokter in as jy enige van die volgende waarneem:

¢ Maagprobleme soos sooibrand, sere in die mond, maagpyn of swelling, maagsere,
mislike gevoel (naarheid), opgooi, bloed opgooi, los stoelgange, winderigheid,
moeilike stoelgang, swart stoelgange of bloed in die stoelgang.

¢ Verhoogde bloeding wat lei tot 'n ystertekort met swakheid, 'n ongesonde bleek
voorkoms en verminderde bloedvloei deur die liggaam.

¢ Hipokalemie (lae vlakke can kalium in jou bloed)

e Duiseligheid, suising in die ore.

¢ Swelling, hoé bloeddruk.

e Lewer- of nierprobleme.

e Renale tubulére asidose (die niere is beskadig en kan nie ‘n afval genaamd suur, uit
die bloef verwyder nie. )

e Valslik verhoogde of verlaagde resultate van sekere laboratoriumtoetse.

Indien jy enige newe-effekte ondervind wat nie in hierdie inligtingsblad genoem word nie, lig

asseblief jou dokter of apteker in.

Aanmelding van newe-effekte
Indien jy newe-effekte ervaar, praat met jou dokter of apteker. Jy kan ook newe-effekte

aanlyn aan SAHPRA rapporteer: https://www.sahpra.org.za/Publications/Index/8

Deur newe-effekte aan te meld, kan jy help om meer inligting rakende die veiligheid van GO

PAIN ASPIRIN te verskaf.

5. Hoe om GO PAIN ASPIRIN te bewaar
Bewaar alle medisyne buite bereik van kinders.
Bewaar by of benede 25 °C, in 'n koel, droé plek.
Beskerm teen lig.

Moenie in 'n badkamer bewaar nie.

Moenie na die vervaldatum wat op die etiket verskyn gebruik nie.

Neem alle ongebruikte medisyne terug na jou apteker.

Moenie ongebruikte medisyne in afvoerpype of rioolstelsels (bv. toilette) weggooi nie.

6. Inhoud van die pakkie en ander inligting
Wat GO PAIN ASPIRIN bevat

Die aktiewe bestanddeel is aspirien

Elke tablet bevat 300 mg aspirien.

Die ander bestanddeel is stysel.

Suikervry.

Hoe GO PAIN ASPIRIN lyk en inhoud van die pakkie
'n Gladde wit gewone ronde konvekse tablet.

PVC/aluminium foelie stulpstroke, verpak in 'n kartonhouer wat 10 of 20 tablette bevat.

Houer van die Registrasiesertifikaat
Pharmacorp (Pty) Ltd

Victoria Link 29

Route 21 Corporate Park

Irene, 0178

Suid-Afrika

Hierdie inligtingsblad was voorheen hersien in

31 Oktober 2023

Registrasienommer
J/2.9/0006
Toegang tot die ooreenstemmende professionele inligting

Bskikbaar op die SAHPRA webwerf

